
 

 

Suoma dáidda- ja kulturbajásgeassima observatoria 

Mii čohkket ja juohkit dieđu dáidda- ja kulturbajásgeassima geavadiin, dutkamušas ja 

doaibmanpolitihkain Suomas. Dan lassin mii nannet dutkamuša ja geavatlaš barggu 

oktavuođa ja doarjut dáidda- ja kulturbajásgeassima doaibmiid ovttasbarggu, suorggi 

doaibmaneavttuid ja riikkaidgaskasaš ovttasbarggu. 

 

Oktavuohtadieđut 

E-poasta: observatorio@aalto.fi 

Facebook: Taidekasvatuksenobservatorio 

Koordineremii ja hálddašeapmái gullevaš áššiid oktavuohtaolbmot leaba Anniina 

Toiviainen (anniina.toiviainen@aalto.fi) ja Tomi Slotte Dufva 

(tomi.slottedufva@aalto.fi). 

 

Oppalaččat 

Suoma dáidda- ja kulturbajásgeassima observatoria (Suomen taide- ja 

kulttuurikasvatuksen observatorio) nanne dáidda- ja kulturbajásgeassima 

dásseárvosaš olahahttivuođa, váikkuhanmuni ja buorida suorggi sajádaga ja 

árvvusatnima servodagas. Observatoria doaimmaid váldodeaddu lea mánáid ja 

nuoraid dáidda- ja kulturbajásgeassimis. Ulbmilin lea maiddái agibeai oahppama ja 

iešguđet ahke- ja čuozáhatjoavkkuide oaivvilduvvon dáidda- ja kulturbajásgeassima 

ovddideapmi. 

 

Observatoria čohkke, analysere, dulko ja juohká dieđu dáidda- ja 

kulturbajásgeassima geavadiin ja doaibmanpolitihkain Suomas. Observatoria 

nanne suorggi diehtovuođu, dutkamuša ja geavatlaš barggu oktavuođa ja 

eurohpalaš ovttasbarggu. Suoma observatoria lea dáidda- ja kulturbajásgeassima 

eurohpalaš fierpmádaga ENO (European Network of Observatories in the Field of 



Arts and Cultural Education) lahttu. Eurohpalaš fierpmádahkii gullama bokte 

Suoma dáiddabajásgeassima geavadiid ja dutkamušbohtosiid sáhttá veardidit 

eará riikkaid sullasaččaide ja seammás ovddidit suorggi riikkaidgaskasaš 

oinnolašvuođa. Observatoria prográmma čuovvu UNESCO dáidda- ja 

kulturbajásgeassima linnjemiid ja ENO-fierpmádaga vuođđojurdagiid. 

 
Áigeguovdil 
Suoma dáidda- ja kulturbajásgeassima observatoria vuođđudedje jagis 2017 

Taideyliopisto cERAda-dutkanfierpmádat (ovddeš CERADA-tutkimuskeskus 

Center for Educational Research and Academic Development in the Arts) ja 

Suomen lastenkulttuuriliitto ry, ovttas eará ovttasbargoguimmiiguin. Jagi 2026 

álggus rájes Suoma dáidda- ja kulturbajásgeassima observatoria hálddašeami ja 

koordinerema ovddasvástádus sirdásii Aalto universitehta Dáidaga ja media 

fakultehtii. Suoma dáidda- ja kulturbajásgeassima observatoria koordinere Aalto 

universitehta Dáidaga ja media fakultehta, man ovttasbargoguoimmit leat 

vuođđudeaddjiid lassin Lappi universitehta dáidagiid fakultehta, Jyväskylä 

universitehta Musihka-, dáidaga ja kulturdutkamuša fakultehta, Taiteen 

perusopetusliitto ja Kansalaisopistojen liitto ja oahpahushálddahus. Oahpahus- ja 

kulturministeriija doarju observatoria doaimma. 

 

Riikkaviidosaš prográmma 2023-2027 

Suoma dáidda- ja kulturbajásgeassima observatoria riikkaviidosaš prográmma 

2023-2027 vuođđuduvvá suopmelaš servodagas gávnnahuvvon ja mieđihuvvon 

dáidaga ja kultuvrra mearkkašupmái ovttaskas olbmui ja servodahkii.  Kultuvrra 

olahahttivuhtii ja fidnašuvvamii leat bidjan resurssaid jo máŋgga 

ráđđehusprográmma áigge. Suoma dáidda- ja kulturpolitihkas deattuhuvvo dat, 

ahte juohke mánás ja nuoras livččii vejolašvuohta leat oassin dáidagis ja 

kultuvrras. Dáidda- ja kulturbajásgeassimiin nannet olbmo hutkáivuođa, 

kulturkompetánssa ja buresveadjima. 

Suoma dáidda- ja kulturbajásgeassima observatoria lea riikkaidgaskasaš ENO – 

European Network of Observatories in the Field of Arts and Cultural Education 

lahttu. ENO-fierpmádat eaktuda ahte dan lahttut ráhkadit riikkaviidosaš prográmma. 



Riikkaviidosaš prográmmas linnjet Suoma observatoria ulbmiliid, váldo juksanmeriid 

ja doaimmaid jagiide 2023-2027. 

 


